
RAQAMLI AVLODDA “4K” 
KOMPETENSIYALARINI 

RIVOJLANTIRISHDA 
PEDAGOGIK-DIDAKTIK 

IMKONIYATLARI

Haqnazarova Sarvina Kuvat qizi
Oriental Universiteti magistranti

Ilmiy rahbar: Nuradinov Furqatjon Rashidovich
SamDPI Fakultetlararo pedagogika kafedrasi dots v.b.,
pedagogika fanlari bo‘yicha falsafa doktori (PhD)

Annotatsiya: Ushbu maqolada raqamli transformatsiya sharoitida ta’lim oluvchilarning zamonaviy kompetensiyalarini 
shakllantirishning pedagogik-didaktik asoslari hamda XXI asr ta’limining muhim tarkibiy komponentlaridan biri sifatida 
e’tirof etilayotgan “4K” modeli - tanqidiy fikrlash, kreativlik, kollaborativ faoliyat va kommunikativ kompetensiyalar kom-
pleks pedagogik fenomen sifatida tahlil qilinadi.

Kalit so‘zlar: raqamli ta’lim, raqamli avlod, “4K” modeli, XXI asr kompetensiyalari, kompetensiyaviy yondashuv, tanqidiy 
fikrlash, kreativ kompetensiya.
Abstract: This article examines the pedagogical and didactic foundations for developing learners’ contemporary compe-
tencies in the context of digital transformation, with particular attention to the “4C” model, which is regarded as one of the 
essential components of twenty-first-century education and encompasses critical thinking, creativity, collaborative activity, 
and communicative competence as an integrated pedagogical phenomenon.

Key words: digital education, digital generation, “4C” model, twenty-first-century competencies, competency-based 
approach, critical thinking, creative competence.
Аннотация: В статье анализируются педагогико-дидактические основы формирования современных компе-
тенций обучающихся в условиях цифровой трансформации, а также модель “4К”, рассматриваемая в качестве 
одного из ключевых компонентов образования XXI века и включающая критическое мышление, креативность, 
коллаборативную деятельность и коммуникативную компетентность, как комплексный педагогический феномен.

Ключевые слова: цифровое образование, цифровое поколение, модель “4К”, компетенции XXI века, компетент-
ностный подход, критическое мышление, креативная компетентность.

KIRISH
XXI asrda ta’lim tizimi globallashuv va raqamli transformatsiya ta’sirida tubdan o‘zgarib bormoqda. 

Zamonaviy o‘quvchilar - “raqamli avlod” vakillari sifatida axborotni tez qabul qilish, qayta ishlash va qo‘llash 
qobiliyatiga ega. Shu bois ta’lim jarayonida faqat bilim berish emas, balki kompetensiyalarni shakllantirish 
ustuvor ahamiyat kasb etmoqda. Shu maqsadda Prezidentimiz ta’kidlaganidek “Axborot texnologiyalarini 
puxta o‘zlashtirgan va kreativ fikrlaydigan yangi avlodni tarbiyalash ustuvor vazifamizdir. Sun’iy intellektni ta’lim 
tizimiga keng joriy etish maqsadida yurtimizda YUNЕSKO ishtirokida “Sun’iy intellekt - maktab” namunaviy 
loyihasini amalga oshirishga tayyormiz” [1].

Shu nuqtayi nazardan, XXI asr ta’limining muhim tarkibiy komponentlaridan biri sifatida e’tirof etilayotgan 
“4K” modeli - tanqidiy fikrlash, kreativlik, kommunikatsiya va kollaboratsiyani o‘zida mujassamlashtirgan kompe-
tensiyalar tizimi sifatida zamonaviy ta’lim mazmunini takomillashtirishning muhim konseptual yo‘nalishlaridan 
birini tashkil etadi. 

MAVZUGA OID ADABIYOTLAR SHARHI
Tadqiqotning metodologik asosini kompetensiyaviy, tizimli, shaxsga yo‘naltirilgan, faoliyatga asoslangan 

va raqamli-pedagogik yondashuvlar tashkil etadi. Tadqiqot jarayonida nazariy tahlil, qiyosiy tahlil, pedagogik 
modellashtirish, kontent-tahlil, tizimlashtirish va umumlashtirish metodlaridan foydalanildi.

Wikipediyaga ma’lumotlariga ko‘ra , “4C” atamasi (dastlab: “4C” - Muloqot, Hamkorlik, Tanqidiy Fikrlash 
va Ijodkorlik) birinchi marta 2000-yillarning boshlarida Qo‘shma Shtatlarda notijorat tashkilot bo‘lgan “21-asr 
ko‘nikmalari uchun hamkorlik” (P21) (hozirda Battelle for Kids tarkibiga kiradi) tomonidan tashkilot tomonidan 
21-asr ta’limining asosiy elementlari sifatida belgilangan ko‘nikmalarni tavsiflash uchun ishlatilgan”[2] ekan.

Tadqiqotchi I.M Kurbanbayev fikricha, “XXI asr ko‘nikmalarini rivojlantirishga Singapur, Xitoy, Angliya, 
Finlyandiya, Estoniya kabi ta’limi ilg‘or mamlakatlar o‘z o‘quvchilarida “4K” tamoyilini rivojlantirishga e’tibor 
qaratadi. Bu sohada rivojlangan davlatlarda o‘quvchilarni XXI asr ko‘nikmalarini rivojlantirishga qaratilgan bir 
qancha ilmiy tadqiqotlar tahlilga olingan. Xususan, tadqiqotchi R.M.Karneyro, D.D.Xekmanlar “4K” modeli 
ko‘nikmalarining turli sohalar va fanlarda ularning muhimligini ta’kidlagan” [3;11].

Amerkalik olim Marc Prensky ta’kidlashicha: “Bugungi o‘quvchilar avvalgi avloddan tubdan farq qiladi, ular 
texnologiyalar bilan o‘sib ulg‘aygan” [4;22]. Bu borada mamlakatimizda “yuqori sinf, oʻrta maxsus hamda profes-
sional taʼlim jarayonida kelajakda zarur boʻladigan asosiy dasturlash tillari va sunʼiy intellekt boʻyicha bilimlar 
olish imkoniyatini kengaytirish”[5] kabi zarur vazifa sifatida belgilab qo‘yilgan.

TADQIQOT METODOLOGIYASI
Bugungi kunda raqamli texnologiyalar ta’sirida shakllanayotgan Z va Alpha avlodlarining ta’limiy faoliyati 

axborotni qabul qilish, qayta ishlash va undan foydalanishning an’anaviy o‘quvchilardan farqli shakllari bilan 
tavsiflanadi. Mazkur avlod vakillarining qisqa muddatli axborot oqimlari bilan ishlashga moslashuvi, bir nechta 
faoliyat turini parallel ravishda amalga oshirishga intilishi hamda interaktiv raqamli vositalarga yuqori ehtiyoj 
sezishi mavjud pedagogik yondashuvlarni qayta ko‘rib chiqishni taqozo etadi. Shu nuqtayi nazardan, sun’iy 
intellekt texnologiyalarini ta’lim jarayoniga maqsadli integratsiyalash ta’lim oluvchilarning individual ehtiyojlarini 
hisobga olish, faol bilish jarayonlarini rag‘batlantirish va “4K” kompetensiyalarini rivojlantirishga yo‘naltirilgan 
interaktiv hamda differensial pedagogik muhitni shakllantirish uchun yangi didaktik imkoniyatlarni yuzaga kel
tiradi.

“4K” ko‘nikmalarini rivojlantirishda sun’iy intellektning roli

Sun’iy intellekt (SI) ta’limda faqatgina texnik vosita emas, balki “4K” ko‘nikmalarini shakllantiruvchi peda-
gogik katalizator vazifasini bajaradi:

1.	 Tanqidiy fikrlash: Talaba SI tomonidan berilgan ma’lumotlarning (masalan, ChatGPT javoblari) to‘g‘riligini 
tekshirish, faktlarni qiyoslash va algoritmik xatolarni topish orqali tahliliy tafakkurini rivojlantiradi. Bu jara
yonda talaba “iste’molchi”dan “tadqiqotchi”ga aylanadi.

2.	 Kreativlik: Generativ sun’iy intellekt (Midjourney, Canva AI, DALL-E) talabalarga yangi g‘oyalarni vizual-
lashtirish, loyihalarni prototiplash va nostandart yechimlar yaratish imkonini beradi. SI bu yerda ijodiy 
to‘siqlarni bartaraf etuvchi hamkor (co-creator) sifatida namoyon bo‘ladi.

3.	 Kommunikatsiy: Nutqni aniqlash va tarjima qilish tizimlari, virtual repetitorlar (AI-tutor) yordamida tala-
balarning muloqot ko‘nikmalari, ayniqsa xorijiy tillarni o‘rganish va fikrni aniq bayon etish mahorati oshadi.

4.	 Kollaboratsiya: Raqamli platformalardagi SI algoritmlari guruh loyihalarida ishtirokchilarning kuchli tomon-
larini tahlil qilib, rollarni samarali taqsimlashga va jamoaviy ishlash samaradorligini monitoring qilishga 
yordam beradi.

TAHLIL VA NATIJALAR
Sun’iy intellekt vositalari asosida “4K” kompetensiyalarini samarali rivojlantirish, avvalo, texnologik imkoni-

yatlarni pedagogik maqsadlar bilan uyg‘unlashtiruvchi yaxlit ta’lim muhitini shakllantirishni talab etadi. Shu bilan 
birga, pedagogning raqamli va metodik kompetentligini takomillashtirish, sun’iy intellektdan foydalanishning 
didaktik maqsadga muvofiqligini ta’minlash, axborot xavfsizligi va akademik halollik tamoyillariga rioya etish 
ham “4K” kompetensiyalarini barqaror rivojlantirishning zarur shartlaridan hisoblanadi. 

Bundan kelib chiqib aytish mumkinki, “Sunʼiy intellekt sohasidagi xalqaro standartlar, ilgʻor tajriba va 
texnologiyalarni mahalliy darajada tatbiq etish boʻyicha xorijiy ilmiy va texnologik kompaniyalar bilan muntazam 
hamkorlikni olib borish” [6] ni taqoza etmoqda.

XULOSA VA TAKLIFLAR
Tadqiqot natijalari shuni ko‘rsatadiki, globallashuv sharoitida raqamli ta’lim muhitining rivojlanishi mazkur 

kompetensiyalarni shakllantirishning pedagogik vositalari va metodlarini qayta ko‘rib chiqishni talab etmoqda. 
Xususan, sun’iy intellekt texnologiyalaridan oqilona va pedagogik maqsadga muvofiq foydalanish ta’lim 

mazmunini individuallashtirish, differensial yondashuvni kuchaytirish, mustaqil ta’lim faoliyatini qo‘llab-quvvat-
lash hamda ijodiy va tahliliy topshiriqlarni tashkil etish uchun qo‘shimcha didaktik imkoniyatlarni yuzaga kel
tiradi. 

Biroq, mazkur texnologiyalarning pedagogik samaradorligi ularning mavjudligi bilan emas, balki ta’lim 
maqsadlari va metodik vazifalar bilan qanchalik asosli integratsiya qilinishi bilan belgilanadi. Shu bois ta’lim 
amaliyotida “4K” kompetensiyalarini tizimli ravishda rivojlantirish, raqamli texnologiyalardan didaktik jihatdan 
asoslangan holda foydalanish hamda pedagoglarning raqamli-pedagogik kompetentligini takomillashtirish 
zamonaviy ta’lim sifatini ta’minlashning muhim omillaridan biri hisoblanadi.

Foydalanilgan adabiyotlar ro‘yxati:
1.	 O‘zbekiston Respublikasi Prezidenti Shavkat Mirziyoyevning YUNЕSKO Bosh konferensiyasi 43-sessiyasining ochi

2025. -B.11.

2026-yil, oktyabr, 10(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

